Thanking Someone

Karihwén:hawe: Tehshenonwera:ton énhka’k ne yakotatshniendnhskon

Kanehsata'kehré:non:

Kanahstatsi: Thi:ken wa’ethishnyé:nen' warisé:se é:nen ken i:se thé:nen yaka:wen
wa’ontsennon:ni’ ken?

Tewaterenyahkwa: Akwé: yah teyaka:wen nya:wen tsi niwate'nikonhserahrho.
Kanahstatsi: Wakateryén:tare akwakwénnya akwé:kon konhsérons kwi yonsa:kewe' tanon'
tewakhisenhé:yon.

Tewaterenyahkwa: Tanon' yah teyaka:wen nya:wen ta' nén:wa yako’nikonrha:’en wa:ts
enyonkhi-.

Kanahstatsi: Hatskwi wahsohkwi:yo ken thi:ken teyote-, naho:ten ki na:'a wahsena:tonhkwe'
teyoteron:ya

Wariso:se: teyothdn:tote oron:ya.

Kanahstatsi: teyothdn:tote tanon' orén:ya tho ken na’a:wen’ne' ne ken sahska:neks kwah
tkayé:ri.

Wariso:se: yanere ki’ ostonha sakkwatakoha:to'n ki’.

Kanahstatsi: ne ken thi ostonha okonhserarhos wahi ohswenkara:ke.

Warisé:se: hen sakenoharénnyon yah ki’ ne the teyontyé:ren on:ton okénha tho nonkwa:ti.
Kanahstatsi: wahsatshenon:ni' kati ken.

Warisé:se: hen wa'katshenén:ni'.

Kanahstatsi: orihwiyo tsi satshendn:ni orihwi:yo tsi satshenon:ni.

Warisé:se: hen wakatshendn:ni tsi naho:ten wahskenishnyé:nen' 6n:ton wa’tkena:tahkwe’ kwah
kanonhsi:yo tsi ndn:we sakatyen', nya:wen.

Kanahstatsi: wa’i:ron' nya:wen.

Tewaterenyahkwa: yah tewakathontée:’on.

Warisé:se: nya:wen

Kahnawa'kehré:non

Tekahonwén:sere: Kwah ki ki:ken thontayewéntsi tontakanonhtonyén:ko' tsi ta: ken
kawén:nayen naho:ten nakateryen’tatshén:ri' takonnonwera:ton' tsi nahstya’takénhnha' yah tsi
onhka tho thayé:yare' kwah ki yasohétste' ne nek ne atero:sera akénhake' kwah ki wé:ne tsi tho
nisa’nikonrho:ten tanon' kwah tewakenonya:nikskwe énhka akherihwanén:tonhse'
ayontya’'takénhnha' khe na:'a akhekaryakhse' khna’ ni:se kwah akwé:kon wahstya’'takénhnha'
kwah iah thé: tesahrha:re ne nahd:ten entkarya’ke' kwah nek ne aterd:sera ontkwé:ni'
nyawen’kd:wa kwah yah nonwén:ton thaonsonke’nikénrhen' ta' katke yakahawe' ne
taesatonhdntohse’ ne 6nhka ayesa’takénhnha' tho enktake'.

Kor: yah the tekari:wa wakatonhnhahere n6:nen enkkwé:ni 6nhka ahiya’'takénhnha' téka' ni
akheya’takénhnha' tho niyohtén:ne ne rakeni'kénha tho ni:tsi shakorihonnyén:ni
tesewatatenoronhkwa’k tesewatatya’takénhnha, téhsa tesewayehstahsi' téka' onhka’k
yako:tokte tho nyenha:sewe' tesewayé:na 6:nen'k tsi ka’k non: tesatkanerahkwahse' ka’k
non:we tentsisewateraswiyohake' toka' yah i:se té: sahwa:tsire ki yah nonwén:ton
thiya'tenka:ta'ne' naho:ten ne aesahsnyé:na' ka’nikonhri:yo aontaydontkahwe’ 6:nenk tsi ka’k
nén: ensewatkarya’ke' so:tsi wahserakwahse' ne tyétkon i: takanonhtényon'.
Tekahonwa:sere: Tho ki ni ni:si ne istén:’a yonkhro:ri tohsa tetsastahsi tohsa tesanonhya:ni'k
ne tsi sewatyé:rens tanon’ 6:ni téhsa ne 6:ni kaya’'takwe’ni:yo ta: énhka sheya’'takénhnha téhsa
ki kanatakwé:kon nonta:se tahsaterywarényehte’ tsi.. tsi..

Kor: Yah yah ken itewa



Tekahonwa:sere: Ta kwah tsi na’tetsatere dnhka wahsheya’takénha' tanon' i:se ka' tsi'k nén:
tsi taionthiyaténtye' yah tha'teyotonhontséhon aontaserihd:wanahte’ tho niyohténha'k tanon'
ka'tsok entsisatkarya’ks é:so wa’katkahtho' tho naya:wen’ne' sewatyé:rens i: sénha
wakenehrako:’on ron:tons se wahi yekarotha ne naho:ten.

Kor: O:nen'k tsi saserihd:wanaht'.

Tekahonwa:sere: Ne thi kawenni:yo yekarétha tohsa tesarihd:wanaht’ kwi se ki na:'a
ahonni:ron' téhsa tesarihd:wanaht’ tsi tkaron:tote.



